حلقة من برنامج بين الناس

التليفزيون المصري القناة الاولى
سامحينى يا حبيبتى

                                            سيناريو وحوار
خالد السيد على

مشهـد (1)







نهار/ داخلى






شقة اسماعيل






السفـــرة

ـ الكاميرا مباشرة على 

سعاد بملابس البيــت

وهى تعـد السندوتشات

لأولادها وهم فى تأهـب

لوضعها فى حقائــب

الدراسة ..

ـ الأولاد لايتعدىعمرهم

اثنى عشر عاما ..


سعاد
:
السندوتشات دى عايزاكــم








تاكلوها كلها يعنى ماترجعش

ـ الاولاد يخرجون مـن



البيت تانى.. يااللا عشــان

باب الشقة ..





تلحقوا الباص بتاعكم ..

ـ بزعيق ..



ص اسماعيل:
ياسعاد.. ياسعاد..

سعاد
:
فى ايه يا اسماعيل مالك ..

ـ يدخل اسماعيل الكادر

اسماعيل:
أنامش قايلك امبارح اغسليلى






القميص الكحلى عشـــان







حألبسه النهاردة ..






سعاد
:
كل الهيصةوالزمبليطــة دى








عشان نسيت اغسلك قميص..








ما انت عندك قمصان الدنيـا








جوه فىالدولاب ألبس أىواحد







فيهم ..






اسماعيل:
انت عارفة كويس انى بأحب








البس القميص الكحلى تحـت







جاكت البدلة الابيض ..

ـ سعاد وهى تنظــف

مائدة السفرة ..


سعاد
:
و النبى يا اسماعيل أنا مش








رايقة لك ..أنا ورايا حاجات








قد كده ..






اسماعيل:
يعنى ايه ..؟

ـ بلا مبالاة وهى تأخذ


سعاد
:
يعنى البس أى حاجة ..

مجموعة أطبـاق مـن

فوق المائدة وتخرج من

الكادر..

ـ كلوز على وجـــة

اسماعيل ..رد فعل ..





ـ قــطـع ـ

مشهـد (2)






نهار/داخلى





شقة اسماعيل





غرفة النوم

ـ كادرعلى يداسماعيل

وهى تسحب مشط من

فوق التسريحة..يتسع

الكادر لنرى اسماعيل

قد انتهى من ارتـداء

ملابسه..

ـ تدخل سعاد وهىما

زالت بملابس البيـت

وقد بدا عليها الاهمال

فى نفسها ..



سعاد
:
بقولك ايه يا اسماعيل ..

ـ بتأفف ..



اسماعيل:
نعم ..!!






سعاد
:
اعـمل حسابك اجازة نـص








السنة قربت وعايزين نفسح








الاولاد فى أى حتة ..






اسماعيل:
مش لما نفسح نفسينا الأول








ياسعاد نبقى ندورعلى فسح








العيال ..








عن اذنك أتأخرت علىالشغل






سعاد
:
ايه ده ..هوماله ..مابقـاش








طايق منى ولاكلمه ليه..؟





ـ قـطــع ـ

مشهــد (3)







نهار/داخلى






مكتب بالعمل

ـ كادرعلى اسماعيـل

وهو يتحدث فى الهاتف

من خلال مكتبه و قـد

وضحت يافطة صغيرة

علىمكتبةمكتوب عليها

المدير العام..



اسماعيل:
عشان تعبت وزهقت منها








خلاص ..








( طرقات على الباب )

ـ يدخل الساعىويضع

القهزة على مكتــب


الساعى:
القهوة يا بيه ..

اسماعيل ثم يقــف

متصمرا وهويطقطـق

اذنه ..




اسماعيل:
اهدى نفسى ازاى بس يا








مدحت لما اشوفك النهاردة








حأبقى احكيلك على مأساتى

ـ اسماعيل يضــع




مع السلا مة ..

سماعة الهاتف ثــم




انت ايه اللى موقفك كده ..؟

ينظرللساعى ..

ـ وهويشيرالى ملف

ملىء بالاوراق أمـام


الساعى:
مستنى أخد البوسطة..

اسماعيل..



اسماعيل:
مافيش بوسطة دلوقتــى








و بعدين دى مش شغلتك ..








اندهلى غادة من برة ..

ـ الساعى يخرج من


الساعى:
حاضر يا أفندم..

الغرفة ..

ـ تدخل السكرتيرة..


غادة
:
تحت امرك يا أفندم ..






اسماعيل:
قولى للاستاذ رضـوان أى








شكاوى من الجمهور يتولى








هو امرها اليومين دول ..






غادة
:
هو حضرتك تعبان و اللا ايه






اسماعيل:
باين علّى مش كده ..؟!!

ـ رد فعل علىاسماعيل


غادة
:
جدا يا أفندم ..

وهوحزين على نفسه..





ـ قــطــع ـ

مشهـد (4)






ليل/ داخلى





القهــــوة

ـ كادرعلى مدحـــت

صديق اسماعيل..تنفتح

العدسة نرى اسماعيـل

فى حالة عبوس..


مدحت
:
لاحول ولا قوة الا بالله ده








انت حالتك فعلا ميــؤس








منها..






اسماعيل:
كل اهتماماتها للبيت والاولاد








وأنا مركون على الرف..

ـ باسما..



مدحت
:
يمكن مرفوع من الخدمة ..

ـ بقوة ..



اسماعيل:
بالعكس ده أنا لسه فـــى








الخدمة وبحيويتى كمان لكن








هى اللى مش فاضية لى..

ـ مدحت ضاحكا..




بتضحك على ايه ..






مدحت
:
بأضحك عليك طبعا..ماأنا ياما








نصحتك و قلتلك بلاش تتجوز








و ترمى نفسك فى النكد بايدك

ـ مدحت مستمرا فـى

الضحك ..



اسماعيل:
يارتنى كنت سمعت كلامك يا








مدحت ..كان زمانى عايـش








زيك عازب و متهنى..





ـ قــطــع ـ

مشهــد (5)







ليل/ خارجى






منزل اسماعيل


ـ لقطة عامة لمنــزل

اسماعيل ليلا ..

ـ تقترب الكاميرا مـن

شقة اسماعيل ..






ـ قـطــع ـ

مشهــد (6)






ليل / داخلى





شقة اسماعيل





غرفة نوم الا ولاد

ـ سعاد وهى مرتديــة

جلباب واضح انهامتسخة

تقوم بالاطمئنان علىنوم

الاولاد فى الغرفة ثــم

تخرج من الغرفة ..






ـ قــطــع ـ

مشهــد (7)






ليل / داخلى





شقة اسماعيل





غرفة النوم

ـ اسماعيل وهو قــد

ارتدى ملابس النــوم

و اتجه الى سريره..

ـ تدخل سعاد الغرفـة

وهى متعبة و مرهـقة

والى السرير تنام بينما

يبدو على اسماعيــل

السعادة بقدومها ..

ولكن يشم رائحةكريهة

سعاد
:
آه ..تعبت خالص ..

ـ وهويسد انفه بيده..


اسماعيل:
انت مش شامة ريحةغريبة






سعاد
:
لآ مش شامة ..






اسماعيل:
طب ما تقومىتغيرىالجلبيه








دى ونتكلم مع بعض شوية






سعاد
:
نبقى نتكلم الصبح اصلـى








تعبانه وهمدانه طول النهار

ـ سعاد تنغمس فـى

النوم ..

ـ رد فعل علىاسماعيل

خيبة أمل ..



اسماعيل:
يابختك يا مدحت نفدت من








حفرة الجواز وسنينه..





ـ قــطــع ـ

مشهــد (8)







نهار/ داخلى






مكتب بالعمل

ـ هدى سيدة حسنـاء

تدخل المكتب وهى فى

حالة غضب بينما غادة

السكرتيرة تحاول منعها

هدى
:
أنا لازم أقابل المدير بتاعكم






غادة
:
مش معقولة اللى حضرتـك








بتعمليه..

ـ يتسع الكادر لنـرى


اسماعيل:
فى ايه يا غادة ..

اسماعيل على مكتبه..

غادة
:
أنا اسفة يااستاذ اسماعيـل








المدام عايزه تقابل حضرتك






اسماعيل:
طب روحى انت و ابعتيلـى








الاستاذ رضوان..






غادة
:
حاضر يا أفندم..

ـ غادة تخــرج من



الكادر..

ـ بنظرة اعجاب..


اسماعيل:
اتفضلى اقعدى وقوليلى ايه








المشكلة اللى عندك..






هدى
:
أنا جوزى توفى من خمـس








شهوروسابلىبنتين ومالهوش






 

معاش من أى جهة..فنـاس








ولاد حلال قالوا لى ممكــن








يتعملك معاش عشان الظروف








اللى انت فيها ..






اسماعيل:
ان شاء الله ممكــن بس








المهم أوراقك كلها كاملة..؟






هدى
:
مافيش ولا ورقة ناقصــة








سعادتك..

ـ يدخل رضوان الكادر

رضوان:
ايوه يا أفندم..






اسماعيل:
اسمع ياأستاذرضوان الملف








بتاع المدام يخلص النهاردة






رضوان:
ماحضرتك عارف يا أفندم ان








اجراءتنا طويلة شوية ..






اسماعيل:
تتقصرياأستاذرضوان تتقصر

ـ وهوينظرالى هدى




احنا فى خدمة الشعب..

وهىسعيدة بمعرفتة








ـ قــطــع ـ

مشهــد (9)






نهار/خارجى






النادى






كافيتريا

ـ الكاميرا مباشرة على

عامل الكافيتريا وهــو

يضع بعض السندوتشات

أمام مدحت وهويلتهمها

بينما أمام اسماعيــل

مشروب ..



مدحت
:
قولتلى بقى اسمها ايه ..






اسماعيل:
هدى..تقولش ملاك..شباب








ايه وحيوية ايه وجمال ايه








يا مدحت يا أخويا ..






مدحت
:
طبعا واحدة بالمواصفات دى








كلها أكيد خلصتلهــا كـل








الاجراءات المعقدة بتاعتكم








فى ثوانى ..








لكن لو واحد زيى كنتــوا








زودتوها عقد وزمانى فـى








السرايا الصفرا..






اسماعيل:
مش للدرجة دى ..






مدحت
:
آه منكم يا بتوع الروتين..








المهم قولى بصراحة كـده








عينك ما زاغتش عليها..

ـ بشغف ..



اسماعيل:
هى عينى بس ..ده عينـى








وقلبى وروحى وعقلى ..

ـ مقاطعا ..



مدحت
:
بس ..بس ..بس ..هى ايه








ما وصفتش ..






اسماعيل:
ده أنا لوقلت فيها دواويـن








شعر مش حيكفى ..





ـ قــطــع ـ

مشهـد (10)






نهار/ داخلى





شقـة الأم





الصالـه

ـ والدة سعاد جالسـة

وحولها أحفاد يلعبـون

أمام التلفاز بينما سعاد

تقول ..



سعاد
:
أمال فين ميرفت أختى ..






الأم
:
مش عارفة يا بنتى ايه اللى








أخرها كده..المهم اسماعيل








جوزك عامل ايه ..كويس..

ـ تدخل ميرفت وهـى

فتاة فى غاية الاناقة..

ميرفت
:
السلام عليكم ..






الأم
:
وعليكم السلام ورحمة الله








وبركاته ..






سعاد
:
ايه يا بت الشياكة دى كلها






ميرفت
:
أنا طول عمرى شيـــك








وحأفضل كده حتى بعد مـا








اتجوز وأخلف أصل فىرجالة








عينيهم زايغة وأنامش ناوية








أدى لجوزى فرصة انه يبص








بره ..






سعاد
:
الحمد لله اسماعيل جـوزى








مش من الرجالة دى ..






الأم
:
اسماعيل هو فى زيه فىالدنيا








يابنتى يا سعاد..





ـ قــطــع ـ

مشهـد (11)






نهار/داخلى






مكتب بالعمل

ـ كادر على هدىوهى

تتحدث..يتسع الكـادر

حيث نرى اسماعيل..


هدى
:
أنا حأفضل طول عمرىشايله








لحضرتك الجميل ده..






اسماعيل:
ولا جميل و لاحاجة..دىشغلى








يا مدام هدى..






هدى
:
أنا أول ما قلت لماما علىاللى








حضرتك عملته معايا كانـت








حتطير من الفرحة.. و كـان








نفسها تيجى تشكرك..






اسماعيل:
ليه ده كله هوأناعملت حاجة






هدى
:
ده انت عملت كتير..كتيــر








قوى .. كفاية ظرفك وأخلاقك






ووقوفك جانبى فىالمحنة دى

ـ بتردد وهو يقـوم

ويجلس أمامها ..


اسماعيل:
عندك مانع اعزمك على حاجة








فى أى مكان يعجبك..

ـ بسعادة ..



هدى
:
ياريت بس فى بيتنا علىالاقل








ماما تشوف حضرتك ..






اسماعيل:
وأنا موافق ..امتى ..





ـ قــطــع ـ

مشهــد (12)





نهار/ خارجى





الطريق العام

ـ الكاميرا تستقبل عربة

اسماعيل وهويقترب من

منزل هدى حيث يهبـط

من السيارة هو وهـدى

ويدخلا ن عمارة


         

ـ قــطــع ـ

مشهــد (13)





نهار/ خارجى






النــادى






الحديقة

ـ سعاد جالسة الــى

منضدة بالحديقة بينما

أولادها يلعبون فــى

الالعاب الترفيهية ..

ـ تدخل نرمين الكادر

وتصافح وتقبل سعاد

ثم تجلس ..



نرمين:
سعاد ..






سعاد
:
نرمين ازيك ..






نرمين:
انتى وحشة قوى معقولـة








نقعد سنة ما نسألش على








بعض ..






سعاد
:
و الله يا نرمين الواحد ما 








بقاش عارف امبارح مـن








النهاردة البيــت و الاولاد








واخدين كل وقتى ..






نرمين
:
ربنا يخليهملك..








ألا قوليلى يا سعاد..انتـوا








ليكم قرايب فى الشارع بتاعنا








فى الدقى ..






سعاد
:
لأ ما لناش خالص ..






نرمين
:
و لا اسماعيل جوزك ..؟






سعاد
:
ولا اسماعيل ..لكن انــت








بتسألى ليه ..؟






نرمين
:
مش عارفة أقولك واللا  لأ..






سعاد
:
فى ايه يا نرمين ..قلقتينى..





ـ قــطــع ـ

مشهــد (14)





ليل/ داخلى





شقة اسماعيل





الصـــاله

ـ تدخل سعاد هــى

وأولادها الى الشقـة


سعاد
:
يا اللا يا ولاد ادخلوا على








الحمام ..

ـ الاولاد يتجهون الى

الداخل ..

ـ وهى تنادى ..




اسماعيل.. اسماعيل ..

ـ تخرج من الكادر..









ـ قــطــع ـ

مشهــد (15)






ليل/ داخلى





شقة اسماعيل





غرفة النوم

ـ كادر خالى ..

ـ تدخل سعاد وهىترى

اسماعيل نائما فتجلس

بجواره وهى تنظر اليه

ثم تتجه الى ملابســه

و تفتش فيها ..


سعاد
:
يا ترى مين اللى كانت معاك








فىالعربيةالنهاردة يااسماعيل





ـ قـطــع ـ

مشهــد (16)





نهار/ خارجى





منزل اسماعيل

ـ لقطة عامة لمنزل

اسماعيل نهارا..





ـ قــطــع ـ

مشهــد (17)






نهار/داخلى





شقة اسماعيل





السفــرة

ـ اسماعيل وهويتناول

الافطار وأمامه سعـاد

جالسة فى صمت وهى

تنظر اليه وهو يبتسم 

لها ابتسامه عابرة..






سعاد
:
أنا رايحة عند ماما النهاردة








يا اسماعيل مش حتيجــى








تشوفهادى سألت عليك المرة








اللى فاتت ..






اسماعيل:
روحى انتى والعيال ياحبيبتى








و ابقى سلملى عليها ..






سعاد
:
طب بقولك ايه ..






اسماعيل:
نعم ..






سعاد
:
كنا عايزين شويه حاجات من








السوبر ماركت ..






اسماعيل:
وأنا نازل حأبعتلك أى حد من








هناك و قوليله على كل اللـى








انت عايزاه ..

ـ وهويقول بسعادة..




باى ..

ـ متعجبة ..



سعاد
:
باى ..





ـ قـطـع ـ

مشهــد (18)





نهار/ داخلى





شقة الأم





الانترية

ـ كادرعلى الأم.. يتسع

الكادر حيث الأم جالسة

وميرفت وسعاد..

ـ سعاد حزينة و تكاد

تبكى ..



الأم
:
يا بنتى ان بعض الظن اثم








جايز صاحبتك دى ماأخدتش








بالها وشافت حد تانى غيـر








اسنماعيل جوزك..






سعاد
:
نرمين يا ماما مش تايهةعن








اسماعيل جوزى ..






ميرفت
:
يبقى ابتدى يلعب بديله ..








الظاهر ان اسماعيل مــن








الرجالة اللى عينيهم زايغة..

ـ كما لوكانت تائهة..


سعاد
:
و العمل يا ماما ..






الأم
:
عالجى الأمور بحكمة يابنتى








وماتخربيش بيتك بايديكى..






ميرفت
:
حكمة ايه بس يا ماما.. دى








لازم تاخد موقف منه وتواجهة








بالحقيقة اللى هى عرفتها..








اشعرفنا الست اللى كانت معاه








دى مين ..؟








مش يمكن مراته ..






سعاد
:
لا يا ميرفت..اسماعيل مـا








يتجوزش عّلى..

ـ وهىتقترب منها


ميرفت
:
يبقى بيلعب بديله ..

ـ متعبه ..



سعاد
:
أنا خلاص تعبت ..ياماما دى








كل تصرفاته اتغيرت معايا لا








بقى يزعق كعادته ولا بقـى








يعبرنى خالص ..






ميرفت
:
أنا أقولك تعملى ايه ..





ـ قــطــع ـ

مشهــد (19)





نهار/خارجى






كازينــو

ـ اسماعيل جالس أمام

هدى وهما يتنــاولان

مشروب ما..وقد تلمس

اسماعيل يد هدى وهى

فى رومانسية ..


اسماعيل:
انت فعلا ياهدى غيرتى كل








حياتى ..قلبتى الليل نهـار








و النهار ليل.. أنا ما بقتش








قادر استغنى عنك..






هدى
:
ولا أنا يا اسماعيل ..






اسماعيل:
ياترى بعد ظروفــى اللى








حكيتلك عنها مع مراتــى








حتوافقى تحيى مشاعرالحلوة








عشان تكون ليكى..






هدى
:
أوافق ..ما أوافقش ليه ..






اسماعيل:
طب تحبى اجى أكلم والدتـك








امتى ..






هدى
:
زى ما تحب ..

ـ وهويمسك يدهابحرارة

اسماعيل:
الخميس الجاى كويس ..

ـ تبادله نفس الشعور


هدى
:
كويس ..





ـ قــطــع ـ

مشهــد (20)





ليل/ داخلى





شقة اسماعيل





السفـــرة

ـ يدخل اسماعيل مـن

باب الشقة وهوسعيـدا

فيتجة الى مائدة السفرة

وهى مليئة بالطعام فى

الوسط فازة مليئـــة

بالورود مع انبعــاث

موسيقى هادئة..يبـدو

على اسماعيل التعجـب






اسماعيل:
ايه هو ايه اللى بيحصل ..

ـ سعاد تدخل الكـادر


سعاد
:
ازيك يا حبيبى وحشتنــى

وهى فىأفخم الثياب..




جدا ..اقعد ده أنا عمــلك

ـ بينما سعاد تعطــى




الا كل اللى بتحبه ..

لاسمكاعيل الطعام فـى

فمه نرى على وجــه




دوق ..

اسماعيل التعجب وهـو



مالك يا اسماعيل ..

ينظراليها والى ماحوله



ـ كأنه لا يعرفها مطقا

اسماعيل:
انت مين ..؟





ـ قـطــع ـ

مشهــد (21)






نهار/ داخلى






شقة هدى 






الصالون

ـ هدى وهى تتحـدث

فى الهاتف ..



هدى
:
يعنى مش حأعرف أشوفـك








النهاردة يااسماعيل.. ايه..؟





ـ قــطــع ـ

مشهــد (22)






نهار/ دخلى





شقة اسماعيل





السفــرة

ـ اسماعيل يتحدث فى

الهاتف بصوت خافت 

بينما نرى سعاد وهى

تتصنت جيدا عن قرب

و بيدها صنية الشاى..

اسماعيل:
بقولك مش حينفع يا هدى ..

ـ تدخل سعاد الكـادر




طب بعدين يا أستاذ رضوان

وهىتضع صنية الشاى



قلتلك بعدين..

علىالمائدة ..





مع السلا مة ..






سعاد
:
ايه رأيك يا حبيبى لوأخدت








أجازة من الشغل و اتفسحنا








أنا وأنت بس ..






اسماعيل:
طب و الاولاد ..






سعاد
:
نسيبهم عند ماما ..

ـ رد فعل على وجـه

اسماعيل..





ـ قــطــع ـ

مشهــد (23)






ليل/داخلى





شقـة اسماعيل





غرفة النوم

ـ كادر على سعاد وهى

جالسة أمام التسريحـة

بقميص النوم وتصفـف

شعرها ثم تضع البرفان

و تتجه الى اسماعيـل

وهو جالس علىالسرير

وقد بداعليه الاعجـاب

بسعاد..



اسماعيل:
معقولة أنا فى حلم واللاعلم






سعاد
:
فى علم يا حبيبى..

ـ وهويتأملها..


اسماعيل:
ايه الجمال ده وايه الحلاوة








دى ..








أنت متأكدة انك سعاد مراتى






سعاد
:
طبعا ياروحى..

ـ وهويتلمسها..


اسماعيل:
طب يبقى لازم نتكلم ..

ـ وهى تغلق الاباجورة

سعاد
:
ده احنا مش حنتكلم بس لأ








ده احنا حنرغى للصبح ..





ـ قـطــع ـ

مشهـد (24)






نهار/ داخلى





مكتب بالعمــل

ـ مدحت جالسا بينمـا

يقوم اسماعيل من أمام

مكتبة وهويتحدث الـى

مدحت ..



اسماعيل:
دى اتغيرت خالص وبقـت








تهتم بيه ..








بشكل غيرعادى فى أكلـى








ولبسى وشربى وعواطفى..






مدحت
:
سبحان مغير الاحوال انماليه








الانقلاب اللى هى عملته ده؟






اسماعيل:
واللا ماأنا عارف..






مدحت
:
ماقلتليش أخبار الأرملــة








الحسناء ايه ..






اسماعيل:
ياخبر فكرتنى ..ده أنا مديها








معاد النهاردة فى كازينــو








النجمة..






مدحت
:
أنا شايف انك تسيبك مـن








الست دى طالما الجو بقـى








حلو عندك فى البيت ..






اسماعيل:
ماهوده اللى حيحصل عشان








كده أنا عايزك فى مهمة ..





ـ قــطــع ـ

مشهــد (25)





نهار/ داخلى





شقة الأم





الصـاله

ـ سعاد بيــن الأم

وميرفت فى الصالـه






ميرفت
:
أهو انت لوفضلتى علىالحال








ده لا يمكن عينه حتزوغ كده








و لا كده ..






الأم
:
بقولك ايه يا سعاد يا بنتـى








خلى الولاد عندك كام يـوم








كمان وما تقلقيش عليهم..






سعاد
:
حاضر يا ماما ..أما ألحـق








أ روح قبل مايرجع اسماعيل








من الشغل ..

ـ سعاد تخرج مـن


ميرفت
:
ربنا معاكى ..

الكادر..





ـ قــطــع ـ

مشهـد (26)






نهار/ خارجى





كازينـــو

ـ مدحت وهو يتحدث

الى هدى التى بــدا

عليها العبوس..


مدحت
:
أنا أسف انى بأبلغك بالكلام








ده ..






هدى
:
يعنى اسماعيل مش عايـز








يشوفنى تانى ..

ـ باعجاب وهويتأملها


مدحت
:
ما تزعليش يا مدام هدى ده








الف مين يتمناكى و بعديـن








حضرتك ما يخلصكيش خراب








البيوت ..

ـ وهى تقف مقطبه ..


هدى
:
عن اذنك و قول لاسماعيـل








صاحبك انه مش حيشــوف








وشى تانى ..

ـ هدى تخرج مــن

الكادر ..

ـ مازحا وهويشـرب


مدحت
:
خسارة ان الواحـــد مش

كوبين العصيرالواحـد




حيشوفها تانى ..

تلو الاخر..





مش أحسن بدل خراب الديار








اللى حييجى من وراها..





ـ قـــطــع ـ

مشهــد (27)






ليل/ داخلى





شقة اسماعيل





غرفة النوم

ـ اسماعيل جالس على

السرير بينما سعاد قـد

ارتدت ملابس النوم ثم

اتجهت الى السرير..


اسماعيل:
عندى ليكى خبرجميل ..






سعاد
:
ايه هو ؟؟






اسماعيل:
خدت أجازة اسبوع وحجزت








فى أحسن قرية فى شــرم








الشيخ ..






سعاد
:
قد كده بتحبنى يا اسماعيـل






اسماعيل:
طبعا ده انت عمرى معقولة 








يبقى بين ايديه الحلاوة دى








كلها و ما أحبهاش ..






سعاد
:
ماهى الحلاوة دى ماتبقـاش








غير لجوزى حبيبى ..المهم 








ما ينشغلش عنها ..






اسماعيل:
وأنا أقدر أبص لواحدة تانيه








غير مراتى حبيبتى ..

سعاد
:
طب عينى فى عينك كده ..     



على العموم أنا عارفه كــل








حاجة .. بس عشان خاطـر








بيتنا وولادنا انسى الســت








دى ..

ـ اسماعيل يبدو عليه

القلق ..





ـ منتبها قليلا بتلجلج 


اسماعيل:
ست ..ست مين ..؟‍‍‍
‍‍!!!






سعاد
:
ما تحاولش تنكر يااسماعيل








وما تسألنيش عرفت ازاى ..








اللى أنا بأطلبه منك انهاتكون








أول وأخر مرة ..






اسماعيل:
معقولة عارفة كل حاجــة








وساكتة ..






سعاد
:
ايوه عشان بحبك وبحــب








بيتى وأولادى ..

ـ بخجل شديد..


اسماعيل:
أنا …





سعاد
:
ما تقولش حاجة يااسماعيل ..

ـ اسماعيل يقبل يـد سعاد

اسماعيل:
سامحينى يا حبيبتى ..

               

ـ قــطــع ـ

مشهــد (28)





نهار/ خارجى





النــادى





الحديقـة

ـ نرمين وسعاد فـى

حديقة النادى يسيران


سعاد
:
اللى خلانى اعمل مـــع








اسماعيل كده واغفــر له








العمله دى هى انى حسيت








بغلطتى يوم ما اهملتـــه








ونسيت حقوقة علّى..






نرمين
:
وكرامتك يا سعاد راحــت








فين.. الراجل اللى عينــه








تزوغ مرة تزوع تانى ..






سعاد
:
أنا عشان حبى له ولبيتـى








ولولادى اتعاملت مع المشكلة








دى بصبر و بحكمة عشــان

 






ما أخربش بيتى ..

ـ سعاد وهى تجلس




ومش عارفة اذا كنت اللى أنا

الى منضدة فىحديقة




عملته ده صح و لاغلط ؟؟‍‍‍!!

النادى ..

ـ كادر على سعاد..





ـ نهــايــة ـ





حلقة من برنامج بين الناس

التليفزيون المصري القناة الاولى
سامحينى يا حبيبتى

سيناريو وحوار
خالد السيد على

يناير2002      تقديم جمال الشاعر
